
				এই পাতাটির মুদ্রণ সংশোধন করা প্রয়োজন। 
। जङ्ख्न ] घथ-श्वाँर्ण ! ২১৭
হস্তীর আশক্তিও কিয়ৎপরিমাণে মমুন্যেরই অনুরূপ। দলস্থ কতিপয় নির্দিষ্ট কুলকীর প্রতি এক একটা গুগু আশক্ত থাকে। এবং তাঁহাদের সঙ্গে সর্বদ বিচরণ করিতে ভালবাসে। অন্য কুনকীকে বড় পছন্দ করে না । হস্তিনী ঋতুমতী না হইলে কখনও গুগুর সহিত সঙ্গত হয় না।
হস্তিনী প্রতিবারে এক একটা বাচ্চ প্রসব করে, কদাচিৎ যমজ সন্তান প্রসব করিতে দেখা যায়। ইহারা সাধারণতঃ ২৪ মাস গর্ভধারণের পর পুং বাচ্চ এবং ১৮ মাসের পর স্ত্রী বাচ্চা প্রসব করিয়া থাকে । কোন কোন স্থলে এই নিয়মের সামান্য ব্যত্যয় ঘটিতেও দেখা যায়। হস্তিনী একবার প্রসব করিবার পর একবৎসর মধ্যেই পুনর্ববার গৰ্ত্তধারণ করে । হস্তিনীগণ সাধারণতঃ ১৬ বৎসর বয়ঃক্রমকালে প্রথম গৰ্ত্তধারণের যোগ্য হয় । হস্তিনীর গৰ্ত্ত ও স্তন ঠিক মানুষের মত। পশু মধ্যে হস্তীর সন্তান বাৎসল্য অতুলনীয়। কোন দলে এক বা একাধিক নূতন বাচ্চ প্রসূত হইলে, তাহারা গুগু কর্তৃক বিনষ্ট না হয়, দলস্থ সমস্ত হস্তিনীর সে দিকে সতর্ক দৃষ্টি থাকে। শাবকের আশঙ্কাজনক সময় অতীত না হওয়া পৰ্য্যন্ত দুষ্ট প্রকৃতির গুণ্ডাগুলিকে দলে প্রবেশ করিতে দেওয়া হয় না। প্রবেশ করিতে চাহিলেই সকলে মিলিয় তাহাকে মারিয়া তাড়াইয় দেয়। এতদবস্থাপন্ন গুণ্ডাগুলি কিছু দূরে দূরে থাকিয়া দলের অনুসরণ করে ।
সন্তান মরিলে কিম্বা কোন কারণে যুথভ্রষ্ট হইলে মাত ক্ষুধা তৃষ্ণ ভুলিয়া উন্মাদিনীর স্বায় চীৎকার করে এবং অরণ্যময় ছুটাছুটি করিয়া বেড়ায় । সন্তানদিগকে রক্ষা করিবার নিমিত্ত ইহার ব্যাঘ্ৰাদি হিংস্ৰ জন্তুর সহিত প্রাণপণে যুদ্ধ করে। এরূপ সংগ্রামকালে বাচ্চাটকে বুকের নীচে রাখে এবং হিংস্র জন্তুটা ঘুরিয়া ফিরিয়া ষে দিক হইতে আক্রমণ করে, সেই দিকে মুখ ফিরাইয়া শুণ্ড, দন্ত এবং পদ সাহায্যে তাহার আক্রমণ ব্যর্থ করে, এই সময় হস্তিনী মুহূমুহূঃ চীৎকার করিতে থাকে। প্রতিপক্ষকে আক্রমণের সুযোগ পাইলে তাহাতেও ক্রট করে না । এই সময় হস্তীশিশু জননীর বক্ষতল ত্যাগ করিয়া কিছুতেই বাহির হয় না। দলের অন্যান্য হস্তী নিকটে থাকিলে তাহারাও আসিয়া সাহায্য করে। একাধিক হস্তী দেখিলে ব্যাঘ্র আপন হইতেই পলায়ন করে। অনেক সময় বাচ্চার লোভ ব্যতীতও ব্যাঘ্রগণ হস্তীকে আক্রমণ করে এবং কোন কোন অবস্থায় হস্তী কর্তৃক নিহতও হয়।
দৈবাৎ কোন শাবক দল ছাড়া হইলে তাহা ধরিয়া খাইবার আশায় বৃহদাকারের দুই একটা ব্যাঘ্র প্রায়ই হস্তীযুথের পশ্চাদমুসরণ করে। গণ্ডারের হস্তীর মল ভক্ষণ করিতে ভালবাসে, এজন্য কোন কোন সময় হস্তী দলের সঙ্গে দুই একটা গণ্ডার থাকিতেও দেখা যায়।
এক কুনকীর বাচ্চা অন্য কুনকী কর্তৃক পালিত হইতে সচরাচরই দেখা যায়। উহারা পালিত বাচ্চাকে আপন সন্তানের স্থায় ভালবাসে এবং সৰ্ব্বদা সযত্নে রক্ষা করে। বাচ্চাও মায়ের সঙ্গ ছাড়িয়া সর্বদা পালনকত্রীর সঙ্গেই থাকে, দুগ্ধপানের ।

